
Haakkee (aakii) qoratuun 
maaliif barbaachisaa 
tahe? 
 
Doktorri kee haakkee 
(“phlegm”) wayta ati qufaatu 
somba irra maddee ol-dhufu 
walitti kuusee qoratuu 
barbaada.  Haakkeen sun 
jarmiiwwan dhukkuba sombaa 
(TB) qabaatuun isii mana-
qorataa-ttu laala.  
 
Dhukkuba TB qabaatuun kee 
tooftaan itti laalamu keessaa 
mara caalaan, haakkee qoratuu 
dhaani. Yoo dhukkuba TB tiif 
ka qaata dawaa fudhataa 
jiraatus tahe, dawaa sun 
hojjataa jiraatuu isaa malli itti 
laalamu irra caalaanis 
haakkema qoratuu dhaani.  
 
Qoratin sun guutummatti akka 
amansiisaa tahuuf ammoo, 
haakkeen sun somba kee 
keessaa burqee akka dhufuun 
irra jirutti qofa’uu qabda.  
Haakkeen somba keessaa bahee 
dhufu wayta heddu yabbuu 
(furdaa) fi walitti maxxanaa 
dha.  Hancufti afaan keessa 
waan maddituuf jecha 
bishaanoftuu fi qal’oo dha.  
Kanaafuu, qorata kanaaf 
hancufa walitti kuusuu sin 
barbaachisu.   

 

Haakkee qorataaf barbaachisu akkaata itti walitti kuustu 
 

Kubbaayyaa plaastikaa kan addaa ka haakkee itti kuustu doktora kee 
yookaan narsitu sii kenna.  Qajeelfama kana tartiibaan hordofaa walitti 
cimphisi:   

 
1. Kubbaayyaan sitti kenname qulqulluu dha.  Kanaafuu, itti 

cimphisuu haga jalqabdutti hin banin. 

2. Ganama akkuma hirriiba kaate-tti (osoo nyaataa fi dhugaatii hin 
dhandhamin dura-tti), ilkaan buruushaan rigadhuu tii afaan kee 
lulluuqadhu.  Yaa’a afaaniin lulluuqatan kan “mouthwash” 
jedhamu-tti hin gargaaramin. 

3. Yoo siif aanjawe (mijjaawe), haakee cimphisuu kee dura-tti, ala 
gad-bahi yookaan ammoo fooddaa bani.  Kana gochuun, wayta 
qufaatu san namoota wajjiin jiraatu-tti akka jarmiiwwan TB hin 
dabarre, irraa ittisuuf taha. 

4. Akka gaaritti hafuura ol-xuuxii sakandii shaniif utuu qilleessa san 
hin baasin qabadhuu ture.  Suuta-suutaan hafuura san baasi.  Itti 
aansiitii, hafuura biraa ol-galfadhuu haga haakkeen sii dhuftutti 
akka jabatti qufa’i.  

5. Haakkee san kubbaayyaa pilaastikaa sanitti tufi.    

6. Haga haakkeen cimphifte sun miilii-litrii 5 yookaan sanii ol 
taatu-tti kubbaayya-matti kuusi.  Haakkeen sun fal’aana shaahii 
haga guutu-tti. 

7. Kubbaayyaa san akka gaaritti qadaadi. 

8. Duraa duuba kubbaayyichaa dhiqi.  

9. Kubbaayya irratti guyyaa haakkee itti kuuste san barreessi. 

10. Kubbaayyaa san, qodaa (meeshaa) narsiin akka keessa keettu 
sittti kennite keessa kaayi. 

11. Kubbaayyicha haakkee itti kuuste, mana-yaalaa yookaan narsi 
sitti keennitetti deebisii kenni.  Yoo siif hin aanjawin, 
kubbaayyicha halkan tokkoof qabbaneessaa (firiija) keessa 
bulchuu ni dandeeysa.  Garuu, firiizara keessa hin kaayin 
yookaanis ammoo, qabbaneessaa keessa yoo tahe malee alattis 
hin dhiisin.  

 

Tilmaamsa: Yoo qufaatee 
haakkee if-keessaa kan 
dhabdu tahe, aara bishaan 
mana dhiqataa yookaan 
bishaan danfaa distii irraa 
hafuura bahu ifitti uli. 

Adapted from material from the Minnesota Department of Health, TB Prevention and Control Program




